Luis Davifia Facal (2000): Diccionario das Ciencias da Natureza e da Saiide. A
Corufia. Deputacion Provincial da Corufia. Tomos I (A-B) e II (C) (1243

pp.)-

Dentro da estandarizacién do léxico e dada a necesidade de dispormos de
terminoloxias sobre temas especializados, un campo importantisimo e moi pouco
traballado ¢ o cientifico. A vontade de contribuir a este labor moveu o profesor
Davifia Facal primeiro a distintas colaboraciéns xornalisticas, unha parte das cales se
recolleron posteriormente no libro Problemas do Léxico Cientifico (1993) e agora a
unha obra ambiciosa como é o Diccionario das Ciencias da Natureza e da Saside.

Nos diccionarios de lingua son relativamente poucas as palabras cientificas
recollidas, pois ¢ inclui-lo léxico xeral, s6 se atoparan aquelas que se foron
introducindo na lingua habitual. Ademais, os diccionarios de lingua non estan
dirixidos a especialistas en ningunha materia, senén 6 publico en xeral, e isto afecta
tanto 4s entradas que aparecen como 4s definiciéns que se dean das mesmas, que
non pretenderan ser exhaustivas nin proporcionarlle 6 lector tédolos datos, senén
simplemente os imprescindibles. Ademais, moitas definiciéns correspondentes a
termos cientificos incluidas nos diccionarios galegos presentaban erros, alguns
certamente curiosos. Na obra citada anteriormente, Problemas do Léxico Cientifico,
recéllese toda unha antoloxia de incorreccions atopadas nos diccionarios publicados
con antetioridade.

Se os diccionarios de lingua non podian satisface-las necesidades dun es-
pecialista nin polo nimero de entradas pertencentes 6 ambito cientifico nin polo
tratamento das mesmas, tampouco contabamos con obras especificas de maior
profundidade, pois s6 se foron publicando vocabularios moi reducidos que non
alcanzaban nin o léxico utilizado no ensino secundatio, e que sé proporcionaban a
traduccion dos termos a partir do castelan e 4 inversa.

Segundo declara o autor na introduccién, o seu propésito inicial era facer
unha obra moito mais reducida, unha especie de vocabulario ou diccionatio pensado
para soluciona-las necesidades de estudiantes e profesores de secundatia, pero para
redactar unhas definiciéns necesitaba utilizar palabras que nun principio non se fan
incluir. Isto sup6n con frecuencia un grave problema nos diccionarios de lingua que
tratan de ser pechados e que para non botar man nas definiciéns de palabras que non
aparezan como entradas, poden acabar caendo en inexactitudes, ou en falta de
precision.

E asi, féronselle engadindo mais e mais entradas ¢ proxecto ata configurar
unha obra de amplitude considerable, que sé publicada ata a letra C ocupa dous
tomos de mais de 600 paxinas cada un e que pretende soluciona-los principais
problemas existentes: por unha banda fixa-lo léxico cientifico e pola outra explicar
correctamente 0s termos.

O primeiro tomo comeza cunha introduccién do autor na que fala dos seus
obxectivos, das informaciéns que fornece a obra, das directrices que seguiu 4 hora de
adapta-los cultismos 6 galego, e inclie asi mesmo unha extensa bibliografia na que se
baseou, composta tanto por obras xerais de consulta, como polas especificas de cada
campo e entre as que se atopan as que se publicaron en galego dunhas e doutras.
Remata a introduccién coa relacion das abreviaturas empregadas.

As entradas refirense basicamente 6s campos da bioloxfa, a xeoloxfa, a
medicina, a farmacia e a veterinaria, ainda que tamén se inclien doutros dominios se
tefien relacién con estes, con especial atencién 4 realidade galega, xa que figuran
principalmente especies existentes na nosa comunidade, e aparecen tamén como
entradas, 6 lado dos termos cultos, os nomes vulgares (abritega, arneirdn, bacoro,
caruncho), con toédalas formas e variantes que se cofiecen en cada caso (aguaneta-
becacina, agnia-aiga-aigne, amores-barddan-bardana). Tamén podemos atopar entre as
entradas prefixos, abreviaturas e simbolos quimicos.

Ainda que na introducciéon non se di nada a este respecto, vemos que 0s
homénimos de orixe distinta aparecen en entradas sinaladas con subindices, como
ASAl (do lat. ansa) e ASA? (do lat. asa), AURICULA! (do lat. awricula |[cordis]) e
AURICULA? (do lat. auris, orella, BERRO! (do lat. verres) e BERRO? (do célt. beruron), ou
CALA! (de calar), CALA? (do at. kalla) e CALA3 (de calla).

Non se dan cifras, como ¢é habitual nos diccionatios, nin das entradas que
figuran nos tomos publicados nin das que se pensan incluir en total, pero facendo un
calculo aproximado, nestes dous volumes haberd unhas dezaoito mil, que poderfan
supofier case a terceira parte do total da obra.

A seleccion non era neste caso o problema principal, senén a fixacién do
léxico, que na maiorfa dos casos non se recollera con anterioridade en ningunha obra
léxica galega. O autor exp6n na introduccién os criterios que seguiu para a
adaptacién dos latinismos, para o que tivo en conta o que poderian aclarar a este
respecto as Normas Ortogrdficas e Morfoldxicas do 1dioma Galego e os diccionatios e
vocabulatios normativos, as soluciéns das demais linguas romanicas e o criterio de
universalidade da linguaxe cientifica, primando este tltimo sobre os demais, polo que
se introducen formas que non coinciden coas escollas normativas (g/uten, himen,
liguen, plancton ou lencdcito). Recolle casos de vacilacions e de contradiccions entre
unhas publicaciéns e outras e critica as incoherencias que, a xuizo do autor, se
producen nalgins casos.

Polo que respecta 4 microestructura, a continuacién da entrada aparecen en
primeiro lugar entre corchetes a transcricion fonética, pero s6 das graffas que
presentan problemas, como a pronuncia do <x> e das vocais abertas e pechadas.
Esta informacién resulta moi util, e non s6 para os neofalantes, como se sinala na
introduccion, senén para os falantes en xeral, xa que son vocabulos pouco habituais e
nos que con frecuencia dubidamos na pronuncia, por exemplo en casos como
AXERMIA [s] € [¢] ou AXEROFTOL [ks] e [0], por pofier algin exemplo.

De seguido dase informacion sobre a lingua de orixe do termo e sobre
algiins aspectos da sua historia: ABEI (Do taino abey, a trav. do cast.), ABELMOSCO
(Do ar. habb al-musk, gran de almiscre, a trav. do lat. cient. abelmoschus); ARENQUE
(Do fr. hareng ou do prov. arenc, e estes do francico hdring) ou BISMUTO (Do lat. dos

alquimistas bzsemutum, e este do al. Wismut [do top. Wisen, localidade de Bohemia,
hoxe Rep. Checa, e muten, solicitar unha concesion mineira [?]). Como se observa no
ultimo exemplo citado, se existen dibidas sobre a proposta etimoldxica, sindlase cun
interrogante.

Incliese seguidamente a categoria da palabra, precisando incluso, no caso
dos verbos, se son transitivos, intransitivos ou pronominais, dato este que alguns
diccionarios, non xa cientificos senén de lingua, evitan porque non sempre é doado
precisalo. Desde o punto de vista do usuario resulta moi util 4 hora de utiliza-la
palabra correctamente na lingua. Dentro de cada entrada as acepcions con distinta
categorfa separanse cunha dobre barra (//), ¢ os usos de substantivos como
adxectivos (CARMIN), de adxectivos como substantivos (ANAEROBIO), de verbos
transitivos como pronominais (CARIAR), etc., indicanse con abreviaturas a
continuacién da definicién.

As acepcions van indicadas por nimeros e antes da definicion, nas palabras
cientificas, que son a inmensa maiorfa, especificase abreviado o campo ou campos da
ciencia 6(s) que pertencen. Nas palabras non cientificas poden aparecer indicacions
sobre o nivel de lingua ou os usos figurados, como vemos en CAPAR (Pgp.), CARALLO
(Vulg.) ou CAGAR (Fig. e Fam.).

Na introduccién o autor considera as definiciéns que se dan como “se-
mienciclopédicas”, a medio camifio entre o diccionario de lingua e o enciclopédico.
Nés diriamos que entre as definiciéns que aparecen no Diccionario haberfa que
distinguir unhas que son propias dos diccionarios de lingua, sé cos datos
imprescindibles para aclara-lo concepto, e outras moitas que son enciclopédicas, xa
que superan amplamente este obxectivo ainda que, dentro deste tipo, poden
considerarse breves. Cando a entrada ¢ unha variante doutra, remitese 4 principal en
cada caso sen repeti-la definicion.

A inclusiéon de exemplos non ¢ sistematica, nin se explica en qué casos se
decidiu incluilos, pero aparecen a continuaciéon dalgunhas definiciéns, tanto da
entrada en si como das expresions recollidas.

De existiren sin6nimos, anténimos e variantes, aparecen tédolos recollidos,
tanto das palabras cientificas como das populares: ALECITO Var. ALECITICO. Sinén.
OLIGOLECITICO, OLIGOLECITO, CAPITULO 1 Sinén. CALATIDE, CALATIDIO, CALATO,
BIDUEIRO 1 Var. ABIDUEIRA, ABIDUEIRO, ABEDUEIRA, BIDALO, BIDO, BIDUEIRA,
BIDUO. Sinén. BIDUEIRO COMUN, BIDUEIRO PUBESCENTE; CERVINA Sinén. CERVOA,
CERVUA, HERBA CERVUA, HERBA DOS ESCALDADOS, HERBA DOURADA, LINGUA
CERVOA, LINGUA CERVINA, LINGUA DE BOI, LINGUA DE CERVO, PE CERVUN. Se a
sinonimia non ¢ total, especificase a qué acepcién en concreto se refire o sindénimo:
BERRAR 1 Sinén. BRADAR, 1* acep.; BERRAR 3 Sinén. BRADAR, 2* acep., BRAMAR, 1*
acep.

Nas obsetvaciéns atopamos informaciéon moi variada, que pode tratar sobre
as escollas normativas (ABADEXO), as posibilidades que ofrece a normativa
(CONDUCTOR), a proposta dun termo que parece o mdis axeitado (CONNARACEAS),
diverxencias entre as obras de consulta (ACEDIA), recomendacion de evitar un
estranxeirismo (BORDERLINE), sobre a graffa (ABELA), a pronuncia (AETOSAURUS),
malentendidos 6s que pode conduci-lo nome cientifico (CALLICTIS), extension das

variantes ou sinénimos no uso (AMENEIRO), especificacién dun termo fronte a
outro(s) (ANALIZANTE), confusion entre termos (CALORIA), formas patrimoniais e
cultismos (AMOFAR), eufemismos (CASTRON), substantivos que se usan normalmente
en plural (ABEACAS), aclaraciéns sobre o xénero (ALUVION), formacion do plural
(CARACTER), etc., etc. B dicir, aqui cabe todo o que o autor considera oportuno
comentar sobre unha palabra, ben sexa sobre a morfoloxia, a semantica, a etimoloxfa,
as variantes dialectais ou calquera outro aspecto.

A continuacién das definicions poden aparecer expresions fixas. Tal e como
se comenta na introduccion, as que aparecen son frases nominais, e reciben o mesmo
tratamento cas entradas.

En calquera obra, e mais nas que son pioneiras e lles corresponde comezar a
abri-lo camifio, hai sempre aspectos mellorables, e nesta tamén se poden atopar
alguns, 6s que nos referiremos seguidamente.

Comezando pola introduccién, a exposicion poderfa ser mais ordenada
seguindo unha orde paralela 4 informacién que aparece no diccionatrio, e reunindo no
mesmo epigrafe todo o referido 4 fixacién do Iéxico.

Mencionabamos anteriormente a profusa recollida de variantes e sinénimos,
e que no primeiro caso s6 se definfa a considerada principal, remitindo 4 mesma
desde as demais, pero apatecen algunhas como AMENEIRO/AMIEIRO nos que a
escolla da variante principal non concorda co Diccionario da Real Academia Galega
(no que ameneiro remite a amieiro) sen explica-lo porqué da diverxencia, menos
comprensible ainda cando nunha observacion se di “A variante amieiro ¢ moi
usada”.

Con relacién a redaccion das definiciéns, a técnica lexicografica non é
demasiada afinada, ainda que isto non ¢é especialmente grave por tratarse dun
diccionario de caracter enciclopédico; atépanse con facilidade definiciéns non
substituibles, sobre todo nos adxectivos, que en moitos casos seguen un modelo
hoxe desbotado nas obras lexicograficas, como ¢é o de “Dise de ...”.

Tamén algunhas definiciéns correspondentes a substantivos son insubs-
tituibles. Podemos ver un exemplo disto na entrada ANQUILOMERISMO “De-
nominacion xeral para designar unha adherencia anormal de calquera érgano ou
parte do corpo”. A cursiva é nosa e indica o que cumprirfa eliminar. Outro caso pode
se-la segunda acepcion de ASFALTO “Fig. Aludindo ao seu uso na pavimentacién de
rdas e estradas, Usase como sinénimo de cidade, esp. as grandes (xungla de asfalto),
ou de estrada (victimas do asfalto)”. Unha vez que xa queda marcado o significado
como figurado, podetfase elimina-la explicacién que se da e deixar simplemente
“Cidade, especialmente se ¢ grande, ou estrada”.

Mencionabamos miais arriba a inclusiéon de exemplos nalgunhas entradas,
pero son poucos os que atopamos que recollan simplemente o uso da entrada nun
contexto, devolvendo a palabra 6 uso normal da lingua, xa que normalmente son
extensions das definicions. Vexamos simplemente dous. ANISOMETRIA: Existen tres
casos posibles de anisometria: un ollo emétrope e o outro amétrope; ambos os ollos
amétropes, pero en distinto grao, e un ollo miope e ontro hipermétrope. CONDILARTOS:
Os  condilartos  son os mamiferos placentarios que amosan por primeira veg
caracteristicas tipicas dos ungulados, polo que quizais foron os antecesores de todas as
ordes extinguidas e viventes destes mamiferos. Nestes casos serfa mellor considerar

todo como definicion enciclopédica, que realmente ¢ do que se trata, e non separa-la
segunda parte 4 maneira dun exemplo.

Dicia Casares que o camifio da lexicografia é humilde (1969: 23) e non se
pode aspirar a facer unha obra definitiva, e xa o autor se declara modestamente un
afeccionado que na maiotfa dos casos o que fai é propofier unha solucién, agardando
a que as autoridades lingiiisticas se pronuncien 6 respecto. Pero o labor,
documentado e rigoroso, non ¢ obra dun afeccionado e os obxectivos (combina-las
distintas matetias, fixa-lo léxico, afina-las definicions, atender 4s variantes e sinbnimos
recollidos, etc.) certamente admirables, e tratar de atendelos todos un labor inxente.

Felicitamos e animamos 6 autor e aproveitamos para pedi-la distribucion
polo menos dos tomos realizados, dado que se trata dunha obra de grande utilidade
da que moitos poderiamos tirar proveito.

